
Nafarroako oliba-kanpainak 16 milioi kilo oliba eta 3,2 milioi olio jasotzea espero du
Olioaren %90 inguru birjina extra kalitatekoa da, goi-mailakoena, eta bere ekoizpena, iazkoaren aldean, %25 haziko da.
Ostirala, 2009ko azaroaren 27a. Landa Garapena eta Ingurumena Sailaren arabera, 2009-2010 Nafarroako oliba-kanpainan 16 milioi kilo oliba biltzea espero da, eta horretatik, 3,2 milioi kilo olio aterako dira, iazko kanpainan baino %25 gehiago (12 milioi kilo oliba eta 2,4 milioi kilo olio). Nafarroako produktu honen %90 inguru birjina extra kalitatekoa da, goi-mailakoena.

Nafarroako olibadiaren eremu geografikoak 135 udalerri biltzen ditu, horien artean Erret Bardenak. Iparraldean, muga Codeseko mendilerroa lotzen duen irudimenezko linea; mendebaldean, Leyreko mendilerroa; eta ekialdean, Lokizko Santiago, Urbasa-Andía eta El Perdón eta Alaiz eta Izko mendilerroak. Eremu horrek 5.300 laborantza-hektarea biltzen ditu, 18.000 partzela inguruan banatuta. 
Gaur egun, Nafarroan 17 olio-errota daude, horietatik hamar kooperatibak eta zazpi enpresa pribatuak, bereziki bi laborantza-gunetan banatuta: Lizarra eta Erribera, eta gutxiago Erdiko Zonaldean (oliba-erroten zazpi D.O.P Aceite de Navarrarenak dira). Nafarroako oliba-sektorea oso atomizatuta eta banatuta dago familia-ustiaketa txikietan, eta kalkuluen arabera, 8.500 nekazarik dihardute olibaren laborantzan.

Olioaren ehuneko handi bat, %80 inguru, Foru-Erkidegoan kontsumitzen da. Kooperatiba txikienek euren ekoizpen guztia kontsumorako eskaintzen dute; bitartean, kooperatiba handiagoena merkaturatu egiten da, %50 inguru.

Merkaturatze hori Nafarroan eta inguruko herrialdeetan oinarritzen da -Euskadi, Aragoi, Kantabria eta Errioxa; eta ehuneko bat beste herrialde batzuetara esportatzen da, eta era horretan, Nafarroako olioa ezagutarazten hasi da.
Lehen olioaren festa
Nafarroako Jatorrizko Deiturako Olioak gaur ostiralean, azaroaren 27an, Lehen Olioaren Festaren bigarren edizioa ospatuko du, oraingoan Arrónizko Trujal Mendían. Ekitaldi horretan, 2009ko Urrezko Oliba emango zaio Víctor Manuel Sarobe jaunari.

 “Aceite de Navarra” Babestutako Jatorrizko Deituraren ekoizpenak zazpi olio-errota ditu, eta bere ekoizpena Foru-Erkidegoak ekoizten duen olioaren %90koa da. Olio hori ateratzen deneko olibaren %90 Arróniz, Alberquina edo Empeltre motakoa da.

